


TAKTU FRUMKVÆÐI AÐ EIGIN FRAMA

Fjölbreytt, krefjandi og skemmtilegt
„Námið er afar fjölbreytt, krefjandi og skemmtilegt og í nemenda- 

hópnum myndast einstök samstaða. Í MBA-náminu er lögð áhersla 

á að bæta færni hvers og eins nemanda samhliða því að virkja 

kraft, samvinnu og frumkvæði í hópnum til að ná árangri.“

Herdís Gunnarsdóttir, forstjóri Heilbrigðisstofnunar Suðurlands

UNDIRBÚNINGSLOTA 
Í MBA-námi mætist fólk úr ólíkum áttum með fjölbreyttan bakgrunn og strax í upphafi er lagður 
grunnur að því tengslaneti sem myndast meðal nemenda. Í undirbúningslotunni gefst nemendum 
tækifæri til að kynnast helstu aðferðum og áherslum í náminu. Meðal efnisþátta í undirbúnings- 
lotunni eru: reikningshald, fjármál, árangursrík vinnubrögð og hópastarf.

GESTAFYRIRLESARAR
Góðir gestir úr atvinnulífinu halda fyrirlestra og nemendur sækja fyrirtæki og stofnanir heim. Með 
þessu tvinnast námið betur saman við viðskiptalífið og nemendur fá dýpri skilning á hvernig hinir 
ólíku þættir námsins nýtast í daglegu starfi. Meðal framsækinna fyrirtækja sem MBA-nemendur hafa 
kynnst eru: Marel, Sjávarklasinn, Hagar, Síminn og Icelandair.

STEFNUMÓT VIÐ ATVINNULÍFIÐ
Lifandi samræður nemenda við stjórnendur úr íslensku atvinnulífi eru ómissandi þáttur í MBA-náminu. 
Nemendum gefst tækifæri til að öðlast innsýn í störf stjórnenda þar sem þeir miðla af reynslu sinni 
og lýsa þeim áskorunum sem þeir hafa tekist á við í störfum sínum.

SJÁLFSEFLING
MBA-námið opnar margar dyr fyrir nemendur og raunhæf tækifæri til sjálfsmats bjóðast 
á ýmsum sviðum. Í náminu þróa nemendur eigin færni og verða meðvitaðri um eigin 
getu, veikleika og styrkleika. Í umræðutímum og í hópastarfi þurfa nemendur að 
takast á við ýmsar innri sem ytri áskoranir sem efla þeim kjark og þjálfa  með þeim 
ýmsa persónlega eiginleika.

NÁMSFERÐ TIL WASHINGTON
Námsferð til Washington er liður í að styrkja tengsl nemenda við alþjóðlegt 
viðskiptaumhverfi. Haustið 2016 er ferðinni heitið til Georgetown University sem 
er einn virtasti háskóli í heimi. Kostnaður við ferðina er innifalinn í námsgjöldum.



VORHAUST

NÁMSFERÐ TIL WASHINGTON

 FYRRI LOTA SEINNI LOTA  FYRRI LOTA SEINNI LOTA

SEINNI LOTA  FYRRI LOTA SEINNI LOTA

• Stjórnarhættir fyrirtækja

• Verkefnastjórnun

 FYRRI LOTA

Í ELDLÍNUNNI 

• Forystuhlutverkið 

• Persónulegt mat og ígrundun

• Árangursmiðuð samskipti

• Uppbygging tengsla og tjáning 

• Árangursrík teymi og hópastarf

5
ein. MARKAÐSSTARF OG ÁRANGUR 

• Stefna og stjórnun markaðsstarfs 

• Straumar á markaði 

• Vörumerkjastjórnun 

• Markaðssamskipti og rafræn miðlun

• Markaðsáætlun og mat á árangri

6
ein.

STEFNUMÓTUN OG SAMKEPPNISHÆFNI

• Samkeppnishæfni fyrirtækja og klasar

• Greining á umhverfi og auðlindum 

• Mótun heildar- og viðskiptastefnu 

• Útfærsla á skipulagi og framkvæmd stefnu

• Samfélagsleg ábyrgð og verðmætasköpun

6
ein.

SAMNINGAFÆRNI OG SÁTTAMIÐLUN

• Samningaferlar 

• Siðferðileg viðfangsefni stjórnenda

• Lausn ágreinings 

• Gagnrýnin nálgun við lausn álitamála 

• Sköpun verðmæta í samningum

5
ein.

MIÐLUN UPPLÝSINGA

• Samfélagsmiðlar

• Áhrifarík upplýsingamiðlun

• Fjárfestakynningar

• Samskipti við fjölmiðla

• Að takast á við erfiðar aðstæður

4
ein.

VALNÁMSKEIÐ

Valið er annað af eftirfarandi námskeiðum:

FRUMKVÖÐLAR OG NÝSKÖPUN

• Frumkvöðlar 

• Nýsköpun í starfandi fyrirtækjum

• Þróun viðskiptahugmyndar 

• Viðskiptalíkön 

• Tengslanet

6
ein.

4
ein.

•

STJÓRNUN OG AÐSTÆÐUR

• Starfsþróun og hæfni 

• Ráðningar og val 

• Atvinnuhæfni 

• Vinnustaðamenning 

• Breytingastjórnun

6
ein.

ALÞJÓÐASAMSKIPTI 

• Alþjóðavæðing

• Stjórnun alþjóðlegra fyrirtækja

• Menningargreind

• Alþjóðleg teymi

• Fjarteymi

    Kennt á ensku

4
ein.

ALÞJÓÐAVIÐSKIPTI

• Utanríkisviðskipti Íslendinga 

• Stefnumótun alþjóðaviðskipta

• Alþjóðlegar markaðsrannsóknir

• Innkoma á erlenda markaði 

• Fjármál í alþjóðlegu samhengi

    Kennt á ensku

HAGNÝTT LOKAVERKEFNI 

Nemendur vinna að lokaverkefni í samvinnu 

við leiðbeinanda sem hefur sérþekkingu á 

viðkomandi sviði. Hér gefst nemendum 

kostur á að nýta þekkingu úr ýmsum 

námskeiðum og ljúka náminu með því að 

vinna að verkefni í tengslum við eigin 

áhugasvið.

9
ein.

ein.

    LEIÐTOGAHÆFNI

Leiðir stjórnenda til að ná árangri eru bæði 

persónulegar og tæknilegar og því eru hlutverk 

leiðtoga fjölbreytt. Námskeið í þessum hluta 

námsins snúast um hvernig best sé að leiða ólíka 

einstaklinga að því marki sem keppt er að og 

bregðast við áskorunum úr ólíkum áttum. Af 

mikilvægum atriðum leiðtogastarfsins má nefna, 

hvatningu, yfirvegun í krefjandi aðstæðum, miðlun 

upplýsinga og með því að sætta ólíka hagsmuni. 

     REKSTRARÁHERSLA

Eitt mikilvægasta stefið í daglegum störfum 

stjórnenda er að hafa vakandi auga fyrir öllum 

rekstrarþáttum. Aðgangur stjórnenda og skilningur á 

mikilvægustu upplýsingum á hverjum tíma er 

mikilvæg forsenda góðs rekstarárangurs. Þjálfun í að 

setja fram, túlka og bregðast við ýmsum rekstrar- og 

fjárhagsupplýsingum er hér í forgrunni svo og þjálfun 

í ýmsum reikniaðferðum sem beitt er í rekstri.

     VAXTARTÆKIFÆRI

Kvikt umhverfi fyrirtækja kallar á sveigjanleika í 

rekstri. Tækni, tilmæli og tíska þróast með áður 

óþekktum hraða og á opnum markaði þarf að taka 

ákvarðanir jafnt og þétt um að verjast, halda 

fengnum hlut eða sækja fram. Traust gagnaöflun, 

mótun stefnu og sannfærandi áætlanir eru hér í 

aðalhlutverki, enda er gott mat á stöðu og þróun 

mála grunnur nýhugsunar. 

     ALÞJÓÐLEG SÝN

Alþjóðavæðing undangenginna áratuga hefur 

valdið miklu umróti en einnig skapað mýmörg 

viðskiptatækifæri og fyrirtæki þurfa að standa vörð 

um og efla alþjóðlega samkeppnishæfni sína. 

Stjórnendur þurfa að halda vöku sinni og fylgjast 

með tækifærum á erlendum mörkuðum, átta sig á 

leikreglum og breytingum sem eru að verða í 

samkeppnisumhverfinu. Viðskipti á framandi 

mörkuðum eru hér í brennidepli svo og samskipti 

við mismunandi menningarheima.

6
ein.FJÁRMÁL FYRIRTÆKJA

• Fyrirtæki í fjárþröng 

• Arðsemismat fjárfestinga

• Greining og mat á áhættu og óvissu 

• Skuldabréfagreining 

• Virðismat hlutabréfa

HAGNÝT TÖLFRÆÐI OG ÁKVARÐANIR  

• Úrlausn flókinna viðfangsefna 

• Helstu tölfræðiaðferðir

• Ákvarðanir einstaklinga og hópa 

• Gagnagreining 

• Óvissa og áhætta

5
ein.

REKSTRARUMHVERFIÐ

• Markaðir og samkeppni 

• Hagfræðileg greining

• Hagkerfið og fyrirtækið 

• Fjármálakerfi og óvissa 

• Samkeppnishæfni þjóða

6
ein.

ÁRANGUR Í REKSTRI

• Rekstrarkerfi 

• Ferlar 

• Birgðastjórnun 

• Viðskiptahermun 

• Gæði án sóunar

6
ein.

REIKNINGSHALD

• Mat á afkomu 

• Sjóðstreymi 

• Stjórnendaupplýsingar 

• Ársreikningar 

• Greining ársreikninga

6
ein.



Birkir Hólm Guðnason Margrét Hauksdóttir Orri Hauksson Sigríður Ingvarsdóttir

ALÞJÓÐLEGA VOTTAÐ STJÓRNENDANÁM 
MBA-námið við Háskóla Íslands er vottað af Association of MBA's 
(AMBA). Aðeins um 200 háskólar hafa hlotið slíka alþjóðlega vottun, 
en hún er aðeins veitt að undangengnu umfangsmiklu mati á gæðum 
námsins þar sem m.a. er horft til skipulags þess, umgjarðar og gæða 
kennslu. Það var því einkar ánægjulegt fyrir núverandi nemendur, 
kennara, starfsfólk og þá 400 nemendur sem hafa brautskráðst á 
undanförnum 14 árum að námið skyldi hljóta þessa viðurkenningu. 
Hlutverk námsins frá upphafi hefur verið 
að þjóna íslensku viðskiptalífi og bjóða 
upp á metnaðarfullt stjórnendanám.

FJÖLBREYTT VERKEFNI FYRIR VIÐSKIPTALÍFIÐ
Á hverju ári vinna MBA-nemendur um 100 verkefni í tengslum við þau námskeið sem kennd eru. 
Ýmist er um að ræða verkefni tengd starfsumhverfi nemenda eða verkefni fyrir ýmsa aðila í íslensku 
viðskiptalífi. Mikil áhersla er lögð á að hagnýta nýjustu þekkingu á viðkomandi fræðasviði. 
Undanfarin ár hefur æ meiri reynsla skapast af vinnslu raunhæfra verkefna og hafa góð viðbrögð 
viðskiptalífsins styrkt mjög þennan þátt námsins. Fjölbreytni einkennir þessi verkefni og hafa þau 
verið unnin fyrir ólíkar atvinnugreinar; nýsköpunarverkefni, rannsóknarverkefni, hagkvæmnis- 
athuganir, þróun viðskiptahugmynda eða innleiðingarverkefni.

SAMVINNA KENNARA OG NEMENDA 
Umsjón og kennsla í MBA-námi er aðallega í höndum kennara Viðskiptafræðideildar Háskóla Íslands 
sem hafa áralanga reynslu af stjórnun, ráðgjöf, kennslu og rannsóknum. Auk þeirra koma gesta- 
kennarar að náminu. Samvinna kennara og nemenda er mjög þýðingarmikill þáttur í MBA-náminu 
þar sem þekking og reynsla úr ólíkum áttum er úrvals grunnur til að ná árangri. Flest námskeið eru 
kennd á íslensku og hefur það sýnt sig að umræður og hópavinna, sem er rauður þráður í náminu, 
verður dýpri fyrir vikið og meira gefandi.

Markviss tengsl við fræðin
MBA-námið hefur gert mig að betri stjórnanda og hæfari til að 
takast á við þær áskoranir sem að fylgja því að vera stjórnandi 
í íslensku atvinnulífi. Viðfangsefnin í náminu eru raunveruleg 
verkefni sem stjórnendur eru að fást við á hverjum degi og eru 
tengd með markvissum hætti við fræðin sem gerir mig betur 
í stakk búinn til að leysa flókin viðfangsefni í starfi mínu.

Ingvar Már Gíslason, markaðsstjóri Norðlenska

RÁÐGJAFARÁÐ MBA-NÁMSINS
MBA-námið í Háskóla Íslands nýtur stuðnings einstaklinga úr íslensku 
atvinnulífi með ólíkan bakgrunn og mikla reynslu. Meginhlutverk 
ráðgjafahópsins er að taka þátt í að þróa MBA-námið þannig að það 
sé sem hagnýtast, standist ströngustu kröfur og sé ávallt í samræmi 
við þarfir atvinnulífsins. Ráðgjafaráðið skipa: Birkir Hólm Guðnason, 
framkvæmdastjóri Icelandair, Margrét Hauksdóttir, forstjóri 
Þjóðskrár, Orri Hauksson, forstjóri Símans og Sigríður Ingvarsdóttir, 
framkvæmdastjóri Nýsköpunarmiðstöðvar Íslands.

MBA-LEIKAR 
Einkenni MBA-leikanna eru óvænt og skemmtileg viðfangsefni. Þessum atburði er ætlað að 
styrkja tengslin, auka gleðina og efla liðsheildina. Hér er keppnisandinn alltaf skammt undan.

HAUSTHÁTÍÐ
Eftir fyrstu lotu námsins gleðjast MBA-nemendur saman og halda hausthátíð. Nemendur 
taka með sér gesti og annast undirbúning hátíðarinnar með stjórnendum námsins.

LOKAKVÖLD 
Á lokakvöldi hittast nemendur, kennarar, starfsfólk og gestir þeirra þar sem tveggja ára 
vegferð er fagnað á tilheyrandi hátt. 

ÚTSKRIFTARFERÐ 
Undanfarin ár hefur verið farið í útskriftarferðir sem skipulagðar hafa verið af 
MBA-náminu. Um er að ræða rúmlega vikulangar ferðir, m.a. til Kína, sem hafa verið afar 
vel sóttar. Kostnaður við þessar ferðir er ekki innifalinn í námsgjöldum.

HAGNÝTT MEISTARANÁM (EXECUTIVE MBA)
Master of Busienss Administration (MBA) nám við Háskóla Íslands er tveggja ára hagnýtt meistaranám 
ætlað þeim sem hafa reynslu af stjórnunarstörfum og vilja auka þekkingu sína og hæfni til að takast 
betur á við núverandi forystuhlutverk í viðskiptalífinu og búa sig undir að leiða mikilvæg verkefni í 
framtíðinni. Skipulag námsins miðast við að nemendur geti sinnt starfi sínu og þróað það í náminu. 
Nemendur öðlast þekkingu á hugmyndafræði og aðferðum til að ná árangri á sviði rekstrar og 
stjórnunar, svo og að efla persónulega hæfni og beita leiðtogahæfileikum sínum. Kennsla fer fram að 
öllu jöfnu aðra hverja viku á föstudögum og laugardögum kl. 9–17. 

BETRI ÁRANGUR AÐ NÁMI LOKNU 
MBA-námið er öflug upplifun og nemendur taka með sér nýjar og ferskar hugmyndir í hverju 
námskeiði. Margir nemendur hafa virkjað betur eigin krafta til að takast á við áskoranir og líkt 
áhrifum námsins við sjálfsendurnýjun. Kannanir sem gerðar hafa verið meðal brautskráðra 
MBA-nemenda frá Háskóla Íslands hafa sýnt að þeir telja sig ná betri árangri í starfi að námi loknu. 
Einstaklingar með MBA-gráðu frá Háskóla Íslands starfa nú á flestum sviðum viðskiptalífsins, ýmist sem 
æðstu stjórnendur, millistjórnendur, sérfræðingar eða frumkvöðlar. 

UMSÓKNIR 
MBA-námið er opið til umsóknar öllum sem hafa lokið háskólaprófi og hafa a.m.k. þriggja ára 
starfs-/stjórnunarreynslu. Umsóknarfrestur er til 25. maí. Umsóknir sem berast eftir umsóknarfrest eru 
teknar til greina ef rúm leyfir.

HÁSKÓLI Í FREMSTU RÖÐ 
Háskóli Íslands er, samkvæmt matslista Times Higher Education World University 
Rankings, fimmta árið í röð í hópi 300 bestu af u.þ.b. 17.000 háskólum sem 
starfræktir eru í heiminum.


